
১৭



ক্ষমা।


ক্ষমাগুণ জগতের অতি হিতকর

এ গুণের গুণে হয় বশীভূত নর।

ক্ষমাগুণে নরে করে ত্রিভুবন জয়,

ক্ষমী ইহ পরলোকে লভে সুখচয়।

সুখময়ী ক্ষমা! তুমি বর দাও যারে

ক্রোধের শকতি কিবা পরশে তাহারে,

সে জন বিপুল-অরি সঙ্কুল সংসারে,

হইয়া অজাত-শত্রু সুখে বাস করে।

কি আশ্চর্য্য একি বীর্য্য দেখি ক্ষমা তব,

নিন্দায় বিতর তুমি সন্তোষ বিভব।

যদি কোন জন নিন্দে ক্ষমাশীল জনে,

তবে সেই লভে তোষ ভাবি ইহা মনে,

“নিন্দিয়া আমায় লভে সন্তোষ এজন

এ হতে সুখের কিবা আছে হে কারণ?

পরের সন্তোষ তরে অসুলভ ধন

বিতরে নিয়ত মরি সাধু নরগণ।”

শুনি ক্ষমী অপরের পরুষ বচন,

ক্ষমার ভবনে পশি লভে তোষ-ধন,

কিন্তু শোকাকুল হয় ভাবি ইহা মনে

শীলতা রহিত হল এ মোর কারণে।

